
				এই পাতাটির মুদ্রণ সংশোধন করা প্রয়োজন। 
নবম প্ররিচ্ছেদ ।
দিতে হইবো ; বৃষ্টি দিন দিন বাড়িতেছে, ইহার উত্তর পাইতে বিলম্ব হইবে বলিয়া আমি স্বয়ং আপনার কাছে গমন করিতেছি । আপনি যদি আমার উপর বিশ্বাস করেন তাহা হইলে কোন ক্ষতি হইবে না । বন্ধুভাবে বলিলাম, যাহা ইচ্ছা! তাহা করুন ! ক্লাইবি এই পত্ৰ লিখিয়া মুর্শিদাবাদ অভিমুখে । যাত্ৰা করিলেন ।
১২ই ওয়াটস কাশীমবাজার হইতে পলায়ন করেন । ১৩ই ক্লাইব, মুর্শিদাবাদ অভিমুখে যাত্ৰা করিলেন । ১৫ই নবাব ক্লাইবকে লিখিলেন সন্ধি অনুসারে প্রায় সবই ওয়াটসকে দেওয়া হইয়াছে, আর অতি অল্পই বাকি আছে । মাণিকচাদি সম্পৰ্কীয় হিসাব ও খুব শীঘ্ৰ শেষ হইতেছে। এসকল হইলেও ওয়াটস সদলে বাগানে যাইবার নাম করিয়া রাত্ৰে পলায়ন করিয়াছে । কুমতবল ও সন্ধি ভাঙ্গিবার অভিপ্ৰায়ে এরূপ হইয়াছে বলিয়া বোধ হয়। আপনার আজ্ঞাতসারে ইহাদের কোন কাৰ্য্য যে হয় নাই সে বিষয় সন্দেহ নাই এই কারণেই আমি পলাশী হইতে সৈন্য আনি নাই । ভগবানকে ধন্যবাদ দিতেছি যে, আমার দ্বারা সন্ধি ভঙ্গ হয় নাই ! যে ইহা প্ৰথমে ভাঙ্গিয়াছে নিঃসন্দেহে ভগবান তাহাকে শাস্তি প্ৰদান করিবেন ।
নবাব, স্পষ্ট কথায় নিৰ্ভয়ে ক্লাইবকে লিখিলেন। অপর পক্ষে ক্লাইব নবাবকে মুগ্ধ করিতে চেষ্টা করিল। মনের ভাব তখনও গোপন রাখিয়া প্ৰবঞ্চনা করিতে কিছুমাত্র সঙ্কুচিত হইল না। নবাব, ইংরাজের দ্বিভাবের কাছে পরাজিত হইলেন। তিনি যদি প্ৰবঞ্চনা, মিথ্যা, শঠতায়, ইংরাজকে পরাজিত করিতে পারিতেন, তাহা হইলে তিনি কখনই রাজ্যচ্যুত হইতেন না ।

